
GOUVÈNÈ HOCHUL ANONSE FINISMAN YON PWOJÈ DEVLOPMAN LOJMAN KI 
NAN PRI ABÒDAB KI KOUTE 43 MILYON DOLA NAN YONKERS  

  
Kanpis Dayspring la ofri 63 Nouvo apatman ki abòdab ki Ankadre rezidan yo nan 

Sidwès Yonkers  
  
Pwojè a renove ansyen legliz la an sant kominotè modèn k ap sèvi katye Nodine 

Hill la  
  
Gouvènè Kathy Hochul te anonse jodi a achèvman Kanpis Dayspring la, yon pwojè 
devlopman ki gen 63 apatman nan pri abòdab epi ki bay sipò ki koute 43 milyon dola 
ak yon nouvo sant kominotè renove nan Sidwès Yonkers. Pwojè sa ki finanse ak plis 
pase 20.6 milyon dola asistans ki soti nan Biwo Renovasyon Kay ak Kominote (Homes 
and Community Renewal, HCR) eta a, devlopman an genyen ladan l 37 apatman nan 
pri abòdab ki rezève pou fanmi ki sanzabri, ki enkli paran adilt ak timoun, ak fanmi ki 
gen bezwen espesyal yo.  
  
"Pandan n ap fè eta nou an vanse pou pi devan, nou dwe asire ke tout Nouyòkè gen 
aksè nan kay ki an sekirite, ki enkli sila ki pi vilnerab pami nou yo," Gouvènè Hochul 
te deklare. "Kanpis Dayspring la bay lojman nan pri ki abòdab epi ki bay sipò, ansanm 
ak yon sant kominotè modèn ki ofri fòmasyon pou travay, sèvis pou timoun, pwogram 
apre lekòl, ak anpil lòt enstalasyon ke fanmi k ap travay yo ka depann pou reyisi. 
Pwojè sa, ansanm ak anpil lòt ki ankou atravè eta a, ap ede fòje yon avni ki briyan, ki 
sen pou New York."  
  
Bilding rezidansyèl sis etaj Dayspring Commons lan sitiye nan 227 Elm St. nan 
Yonkers epi li enkli yon melanj apatman youn-, de-, ak twa- chanm. Bilding lan genyen 
ladan l 25 apatman ke yo deziyen kòm apatman nan pri abòdab pou fanmi k ap touche 
50 pousan nan revni mwayen zòn lan oswa pi piti pase sa, avèk yon apatman ki rezève 
pou yon sipèendandan k ap viv la.  
  
Gade imaj Dayspring Campus la.  
  
Devlopman an genyen ladan l tou 37 inite lojman ki bay sipò ke Inisyativ Lojman Sipò 
Empire State la (Empire State Supportive Housing Initiative) atravè Biwo pou Asistans 
Tanporè ak Andikap (Office of Temporary and Disability Assistance, OTDA) eta a ap 
finanse. Westhab, ki se devlopè pwojè a, ap bay sèvis sipò tou, ki genyen aldan 
yo jesyon ka pèsonèl, konsèy pou travay, ak sèvis sante mantal.  

https://www.governor.ny.gov/sites/default/files/2021-09/Dayspring_Campus.pdf


  
Enstalasyon nan bilding rezidansyèl nan Dayspring Commons yo genyen ladan yo yon 
biwo sèvis sipò, sal kominotè, sal lesiv, pèsonèl sekirite 24 sou 24, yon lakou ki gen 
peyizaj, ak paking ki kouvri gratis. Tout apatman ak espas komen yo ekipe ak aparè 
Enèji ki klase Energy Star, enstalasyon limyè LED, ak enstalasyon ki fè ekonomi dlo 
pou douch, lavabo, ak twalèt yo.  
  
Rezidan Dayspring Commons yo ap genyen aksè konplè nan legliz ki fèk renove sou 
kanpis la ki te transfòme an yon etablisman kominotè 27,400 pye kare modèn yo rele 
Sant Kominotè Dayspring (Dayspring Community Center). Sant lan ap bay yon seri 
sèvis ki enkli pwogram edikasyon konplè pou jèn ak adilt, pwogram apre lekòl ak sezon 
ete pandan tout ane a, fòmasyon pwofesyonèl ak oryantasyon anplwaye, yon bank 
alimantè, pami lòt enstalasyon.  
  
Finansman eta a pou devlopman an genyen 7.1 milyon dola nan egzonerasyon taks 
pèmanan, kredi taks sou lojman federal ki te jenere 15.2 milyon dola nan fon pwòp ak 
13.5 milyon dola nan sibvansyon ki soti nan HCR. Westhab te rekòlte 5.3 million nan 
don pou sipòte renovasyon yo ansanm ak operasyon yo ak yon gam pwogram solid. 
Fon pou Akizisyon Teren pou Nouvo Kay (New Homes Land Acquisition Fund) nan 
Konte Westchester te bay 1.7 milyon dola nan pwojè a. Vil Yonkers te bay 160,000 
dola nan fon pre-devlopman ansanm ak 1 milyon dola pou renovasyon Sant Kominotè 
Dayspring lan, yon ensitasyon siplemantè atravè IDA Yonkers.  
  
RuthAnne Visnauskas, ki se Komisè HCR la, te deklare, "Pandemi COVID la te 
demontre nan ki pwen kay ki an sekirite epi bon mache enpòtan pou ede jèn fanmi yo 
reyisi. Nou espere 63 fanmi ki rele Dayspring Commons lakay yo kounye a ap 
pwospere nan bèl kay dirab sa yo ki gen aksè fasil nan sèvis ki amelyore lavi ak Sant 
Kominotè Dayspring ki sou kote a. Nou fyè pou fè patenarya ak Westhab nan 
devlopman 43 milyon dola sa k ap ogmante opòtinite pou rezidan Nodine Hill yo, 
espesyalman sila yo k ap lite kont sitiyasyon sanzabri, epi favorize angajman nou pou 
abòde rate kay bon kalite nan pri ki abòdab nan vil la."   
  
Komisè OTDA, Mike Hein te deklare, "Lojman sipò se yon eleman santral nan efò 
nou pou konfwonte sitiyasyon sanzabri a nan Eta New York. Devlopman tankou 
Dayspring Commons yo bay sèvis ki enpòtan pou ede moun ki pa gen sekirite lojman 
yo idantifye epi abòde pwoblèm swa ki swa ap faktè debaz oswa k ap kontribye 
dirèkteman nan ensekirite lojman yo. Mwen bat bravo pou Gouvènè Hochul pou pwojè 
sipò sa yo epi paske li ranfòse efò nou pou asire ke tout Nouyòkè gen aksè nan yon 
lojman ki sekirize, ki bon mache."  
  
Mike Spano, ki se Majistra Yonkers, te deklare, "Mwen kontan pou wè achèvman 
Kanpis Dayspring la, ki se yon pwojè tout moun jwenn pou alafwa rezidan Dayspring 
Commons yo ak katye Nodine Hill la. Dayspring Nap pote lojman nan pri ki abòdab epi 
ki bay sipò pou yon melanj moun nan yonkers. Se yon atou ki enpòtan tou pou tout 
rezidan zòn nan ak nouvo sant kominotè modèn li a, ki gen divès pwogramasyon."  
  



Direktè Egzekitif ak PDG Westhab, Inc., Richard Nightingale, te deklare "Nou 
imajine kanpis Dayspring lan kòm yon enstitisyon ank pou kominote a ak yon katalizè 
pou plis envestisman nan devlopman kominotè. Nodine Hill t ap mande yon Dayspring, 
e Westhab kontan pou bay li. Nou rekonesan anpil a kominote a, patnè nou yo, ak tout 
vilaj Dayspring lan ki te ede vizyon sa vin yon reyalite."  
  
Manm Kongrè, Jamaal Bowman, te deklare, "Mwen kontan anpil pou rejwenn 
Yonkers ak tout kominote Westchester a pou selebre ouvèti Kanpis Dayspring 
Westhab la. N ap viv yon kriz lojman ak sante piblik, epi rezidans sa se yon 
envestisman ki esansyèl nan kominote a k ap transfòme lavi. Mwen enpasyan pou 
rejwenn rezidan yo nan aktivite lwazi, edikatif ak sosyal epi mwen akeyi kanpis la nan 
16yèm Distri Kongrè New York la."  
  
Lidè Majorite Sena a, Andrea Stewart-Cousins te deklare, “Westhabo te yon vrè 
chanpyon nan sa ki gen pou wè ak lojman ki abòdab epi pèmanan nan Yonkers. 
Kanpis Dayspring lan se dènye kanpis la epi ki gen plis vizyon. Se pa sèlman lojman ki 
abòdab, men tou y ap genyen yon sant kominotè sèvis konplè. Nou te bezwen lojman 
ki abòdab dezespereman pou fanmi ki gen revni ki fèb ak mwayen yo gen yon kote ki 
gen kalite ak sekirite ke yo rele lakay yo. Mwen te toujou fè pwoblèm sa yon premye 
priyorite lè nou bay finansman pou Biwo Renovasyon Kay ak Sekirite Eta New York ak 
Biwo Asistans Tanporè ak Andikap la ka ede devlopman tankou Dayspring lan vin yon 
reyalite. Flisitasyon pou nou toutl."  
  
Manm Asanble Nader Sayegh, te deklare, "Mank lojman nan pri ki abòdab pou tout 
manm nan kominote nou an frape fanmi ak vil nou an pandan l ap travay pou vanse 
pou pi devan. Mwen bat bravo pou achèvman Daysprings Commons Westhab la paske 
l ap chanje lavi anpil pou sa ki pi bon, epi demontre kijan lè nou travay ansanm pou 
yon objektif komen sa leve nou tout."  
  
George Latimer, ki se Chèf Egzekitif Konte Westchester, te deklare, "Mwen fyè 
pou rejwenn Gouvènè Kathy Hochul, Biwo Renovasyon Kay ak Kominote Eta New 
York ak Westhab pandan n ap ouvri ofisyèlman Kanpis Dayspring lan nan Yonkers, 
yon devlopman lojman ki dedye espesyalman pou sila yo ki gen revni ki limite ak fanmi 
yo. Opòtinite pou lojman ki abòdab nan Westchester se yon bagay nou kwè ladann 
anpil; nou vle pou nou wè pwojè sa yo pote fwi nan tout kominote nou yo. Chak rezidan 
merite genyen yon kote ki an sekirite, ki abòdab ke yo rele lakay yo ak enstalasyon yo 
bezwen pou viv yon lavi konplè, epi nan kè kontan isit la nan Westchester."  
  
Direktè Egzekitf Rezo Lojman Sipèvize New York la (Supportive Housing Network 
of New York), Laura Mascuch, te deklare, "Konplèks Dayspring Commons lan se 
yon egzanp pafè de pouvwa lojman sipò ak kijan sa ka afekte lavi nan fason pozitf 
pandan l ap leve kominote yo tou an antye. Nou konnen lojman ki bay sipò se zouti ki 
enpòtan ki disponib pou nou mete fen nan sitiyasyon sanzabri kwonik la lè nou bay 
Nouyòkè yo pa sèlman yon kay ki abòdab, men sèvis yo bezwen tou pou kenbe kay sa 
epi reyisi alontèm. Kalite envestisman sa ede amelyore sekirite ak estabilite pou moun 
ak fanmi ansanm ak tout kominote kote y ap viv yo. Epi Dayspring te ajoute benefis 



yon sant komintè k ap yon resous enpòtan pou rezidan ak katye a alafwa, an gwo. 
New York bezwen plis pwojè tankou Dayspring Commons pou ede konpanse kriz 
lojman nan pri ki abòdab li a, epi nou enpasyan pou travay pou fè sa vin yon reyalite 
nan ane k ap vini yo."  

